
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൫

ണ്ട മനുഷ്യർ പിറക്കുമ്പോൾ അവ എങ്ങിനെ അറിയും? മനുഷ്യർ ജ
നിച്ചിരിക്കുന്ന സമയം അറിയുന്നില്ലെങ്കിൽ ജീവപൎയ്യന്തം അവരെ ഉപ
ദ്രവിപ്പാൻ ജീവനില്ലാത്ത നക്ഷത്രങ്ങൾക്ക എങ്കിലും ഗ്രഹങ്ങൾക്ക എങ്കി
ലും എങ്ങിനെ കഴിയും? എന്നാൽ ആദിത്യനും ചന്ദ്രനും ഭൂമിക്ക അടു
ത്താകകൊണ്ട അവ വെള്ളങ്ങളിലെ ഏറ്റവും ഇറക്കവും ഉണ്ടാക്കുകയും
 ആദിത്യനിൽനിന്ന വരുന്ന ഉഷ്ണം മൂലം കാറ്റ ഉൗതുകയും ചെയ്യുന്ന വാ
യുവിൻ ശക്തികൊണ്ടെങ്കിലും വസന്ത കാറ്റകൊണ്ടെങ്കിലും ഉപദ്രവം
 വന്നാൽ ഏത ഗ്രഹങ്ങളുടെ കീഴിൽ ജനിച്ചിരിക്കുന്ന ആളുകൾ ഒരു
 പോലെ അപകടത്തിൽ അകപ്പെട്ടിരിക്കുന്നു. അതകൊണ്ട ആൎക്കെങ്കിലും
 അനൎത്ഥം വന്നാൽ അത അവന്റെ ഗ്രഹപ്പിഴയാകുന്നു എന്ന പറയുന്ന
ത ബുദ്ധിമാന്മാൎക്ക പറഞ്ഞ കൂടാ.

ഗ്രഹണങ്ങളെ കുറിച്ച.

ചോ. ഗ്രഹണങ്ങളുടെ കാരണം എന്ത?

ഉ. ഭൂമി മുതലായ ഗ്രഹങ്ങൾക്കും അവയുടെ ചന്ദ്രന്മാൎക്കും വെളിച്ചം
 വരുന്നത ആദിത്യനിൽനിന്നാകുന്നു. ഗ്രഹത്തിന്റെ ഒരു ഭാഗംപ്രകാ
ശിക്കപ്പെടുമ്പോൾ അതിന്റെ മറുഭാഗത്തിന്ന നിഴലിൽ ഉണ്ടാകുന്നു ആ
 നിഴൽ കൂടി മറ്റ ഗ്രഹങ്ങൾ എങ്കിലും ചന്ദ്രന്മാർ എങ്കിലും സഞ്ചരിക്കു
മ്പോൾ ആ നിഴൽകൊണ്ട അവ ഇരുണ്ടവയായി പോകും അത തന്നെ
 ഗ്രഹണത്തിന്റെ കാരണം.

ചോ. സൂൎയ്യഗ്രഹണം എന്ത?

ഉ. ചന്ദ്രൻ സൂൎയ്യന്റെയും ഭൂമിയുടെയും ഇടയിലുള്ള ഒരു രേഖയിൽ
 കൂടി സഞ്ചരിക്കുമ്പോൾ ചന്ദ്രന്റെ നിഴൽ ഭൂമിയിന്മേൽ വീഴും ചന്ദ്രൻ
 ആ രേഖയിൽ കൂടി കടക്കുവോളത്തേക്ക അതിന്ന നേരെയുള്ള ആദിത്യ
ന്റെ അംശങ്ങളെ നമുക്കു കാണ്മാൻ കഴികയില്ല. അതിന്ന സൂൎയ്യഗ്രഹ
ണം എന്ന പേർ പറയുന്നു.

ചോ, സൂൎയ്യഗ്രഹണം എപ്പോൾ ഉണ്ടാകും?

ഉ. ചന്ദ്രൻ സൂൎയ്യന്റെയും ഭൂമിയുടെയും ചൊവ്വെ ഇടയിലിരിക്കുമ്പോ
ൾ അത ചന്ദ്രനെ കാണാത്ത ദിവസം ആകുന്ന കറുത്ത വാവ ആകുന്നു
 അന്ന അല്ലാതെ സൂൎയ്യഗ്രഹണം ഉണ്ടാകയില്ല.

ചോ. സോമഗ്രഹണം എന്ത?

ഉ. കറുത്ത വാവുനാൾ ചന്ദ്രൻ ആദിത്യന്റെ പ്രകാശത്തെ ഭൂമിയിൽ
 നിന്ന മറെക്കുന്ന പ്രകാരം തന്നെ വെളുത്ത വാവുനാൾ ഭൂമി ആദിത്യ
ന്റെയും ചന്ദ്രന്റെയും ചൊവ്വെ ഇടയിൽ ഇരിക്കുന്നു. ഭൂമി ആദിത്യ
ന്റെ പ്രകാശത്തെ ചന്ദ്രനിൽനിന്ന മറെക്കുന്നു. അത തന്നെ സോമഗ്ര
ഹണം. പൂൎണ്ണ ചന്ദ്രനുള്ള ദിവസത്തിൽ അല്ലാതെ സോമഗ്രഹണം ഉ
ണ്ടാകയില്ല.

ചോ. അപ്രകാരം ആകുന്നു എങ്കിൽ മാസം തോറും ഗ്രഹണം വരാ
ത്തത എന്ത?

ഉ. ചന്ദ്രൻ സഞ്ചരിക്കുന്ന വഴിയും ഭൂമി സഞ്ചരിക്കുന്ന വഴിയും ഒരു
 നിരപ്പായിരുന്നു എങ്കിൽ മാസം തോറും ഗ്രഹണങ്ങൾ വന്നെ കഴിവു

